
Hér er sett fram nýtt deiliskipulag fyrir lóðina Sandabrot (L236259) sem liggur austan frístundabyggð-

arinnar Birkilands, skammt austan Voga í Mývatnssveit. Deiliskipulagið mun ná yfir um 6,1 ha svæðis 

með aðkomu frá Grjótagjárvegi nr. 860. Fyrirhugað er að reisa allt að 10 smáhýsi til útleigu ferðamanna 

auk einbýlishúss til fastrar búsetu. Markmiðið er að bjóða upp á umhverfisvæna gistingu í einstöku 

umhverfi með áherslu á hugtakið „slow travel“ með fjölskylduvænni og persónulegri upplifun. 

Uppbyggingin er í höndum heimafólks og landeiganda til að byggja sér og sinni fjölskyldu lífsviðurværi 

í sjálfstæðum rekstri með sterka tengingu við staðbundna aðila sem bjóða upp á afþreyingu og 

leiðsögn.  

Samhliða nýju deiliskipulagi verður aðalskipulagi Skútustaðarhrepps breytt þar sem skilgreina á 

verslunar- og þjónustusvæði, sem nú er skilgreint sem landbúnaðarland. 

Líkleg áhrif af stefnu deiliskipulagsins á umhverfið eru metin skv. lögum um umhverfismat fram-

kvæmda og áætlana nr. 111/2021 og eru sett fram í umhverfismatsskýrslu í  kafla 5. 

Ekkert deiliskipulag er í gildi fyrir svæðið. 

1.1 Markmið 

Markmiðið með gerð deiliskipulagsins er að afmarka byggingarreiti og aðkomu og skilgreina byggingar-

skilmála.  

1.2 Skipulagsgögn  

Skipulagsuppdrættir eru unnir á kortagrunnum frá IS50v frá LMÍ og Landeignarskrá HMS. 

Deiliskipulagsgögn eru unnin í hnitakerfinu ISN93. Skipulagsgögn eru eftirfarandi: 

• Deiliskipulagsuppdráttur í mkv. 1:1500 og skýringaruppdráttur í mkv. 1:3000. 

• Greinargerð þessi með skipulags- og byggingarskilmálum. 

Lóðin Sandabrot er 60.543 m² að stærð og er aðkoma að henni frá Grjótagjárvegi nr. 860. Aðliggjandi 

lóðir eru Birkiland 2 og 3. Hæðarmunur innan lóðarinnar er aðallega hraun sem stendur uppúr 

jarðveginum sem er að mestu áfok úr suðri, það sama og ógnað hefur Dimmuborgum. 

Á svæðinu eru ekki vistgerðir sem hafa hátt eða mjög hátt verndargildi. Birki sést inn á milli í hrauninu. 

Svæðið er ekki mikilvægt búsvæði fyrir fugla. Svæðið er innan vatnasviðs Mývatns en er alfarið utan 

verndarsvæðis Mývatns og Laxár og engin önnur vernd er á svæðinu. Svæðið er landbúnaðarland en 

nýtist ekki sem slíkt þar sem það er óræktanlegt og hefur ekki kosti beitilands. 

Svæðið er ekki á náttúruminjaskrá en er á forsögulegu hrauni sem rann frá Kröflu fyrir um 2650 árum. 

Forsögulegu hraun ná yfir gífurlega mikið landsvæði og njóta verndar skv. 61. gr. laga um náttúruvernd. 

Á svæðinu er hraunið sandorpið og á milli hrunasins var óheftur foksandur fyrir ekki svo löngu síðan. 

Landeigendur stóðu fyrir uppgræðslu og bindingu jarðvegarins með því að keyra í það ónýtu heyi. Því 

er talið að hraunið hafi misst sín einkenni sem mynda verndargildi þess. Hins vegar eru á svæðinu 

óraskaðar hraun sem setur fallega ásýnd á svæðið og gerir það sérstakt. Inn á milli er landið í dokkum 

sem henta vel til uppbyggingar án þess að raska hrauninu. 

Vatns og raflagnir liggja nálægt svæðinu og því auðvelt að tengjast veitum sveitarfélagsins.  

 

Mynd 1. Yfirlitsmynd af svæðinu – skipulagssvæðið er innan rauða hringsins.  

2.1 Tengsl við aðrar áætlanir 

Gæta þarf samræmis á milli skipulagsstiga og annarra áætlana. Horft verður til áherslna og stefnumiða 

í eftirfarandi stefnum:  

2 FORSENDUR OG STAÐHÆTTIR 

2.1.1 Landsskipulagsstefna 2015-2026 

Breyting aðalskipulags á umbeðinn hátt er í samræmi við Landsskipulagsstefnu en þar segir „Skipulag 

landnotkunar stuðli að eflingu ferðaþjónustu í dreifbýli um leið og gætt verði að því að varðveita þau 

gæði sem eru undirstaða ferðaþjónustu.“ 

2.1.2 Aðalskipulag Skútustaðahrepps 2011-2023 

Aðalskipulag Skútustaðahrepps tók gildi í maí 2013. Unnið er að endurskoðun þess en Þingeyjarsveit 

og Skútustaðahreppur sameinuðust í eitt sveitarfélag, Þingeyjarsveit, vorið 2022. Skipulagssvæðið er 

skilgreint sem verslunar- og þjónustusvæði í aðalskipulagsbreytingu sem unnin er samhliða gerð 

deiliskipulags. Endurskoðun aðalskipulagsins stendur yfir en þar er sett fram skýrari stefna um 

uppbyggingu ferðaþjónustu og er fyrirhuguð breyting einnig í samræmi við endurskoðað aðalskipulag. 

   

MYND 2. Gildandi aðalskipulagsuppdráttur Skútustaðahrepps.  

 

Deiliskipulagið er í samræmi við breytt aðalskipulag. Í breyttu aðalskipulagi verður skilgreint 6,1 ha 

verslunar- og þjónustusvæði, þar sem nú er skilgreint sem landbúnaðarland. Á svæðinu verður heimilt 

að vera með allt að 10 lítil hús til útleigu og eitt íbúðarhús. Heildarbyggingarmagn er allt að 850 m2. 

MYND 3. Breyttur aðalskipulagsuppdráttur Skútustaðahrepps. Svæðið sem tekur breytingum er innan rauða hringsins. 

2.1.3 Deiliskipulag  

Ekkert deiliskipulag er í gildi á svæðinu en aðliggjandi frístundabyggð í Birkilandi hefur verið deiliskipu-

lögð. 

2.2 Náttúruvernd og minjar 

Engar þekktar fornminjar eru á svæðinu sem breytingum tekur og vegna áfoks og uppgræðslu á 

svæðinu sést ekkert á yfirborði.  

Finnist áður ókunnar minjar ber að tilkynna fundinn til Minjastofnunar svo fljótt sem auðið er skv. 24. 

gr. laganna um menningarminjar nr. 80/2012. Friðhelgað svæði umhverfis fornminjar er 15 m skv. 22. 

gr. laganna. 

1.1 Verndun Mývatns og Laxár  

Svæðið er innan vatnasviðs Mývatns en er alfarið utan verndarsvæðis Mývatns og Laxár. Mývatn og 

Laxá eru vernduð samkvæmt lögum nr. 97/2004. Markmið laganna er að stuðla að náttúruvernd í 

samræmi við sjálfbæra þróun og tryggja að vistfræðilegu þoli svæðisins verði ekki stefnt í hættu af 

mannavöldum. Tekur verndunin til Mývatns og Laxár með eyjum, hólmum og kvíslum, allt að ósi 

árinnar við Skjálfandaflóa, ásamt 200 metra breiðum bakka meðfram Mývatni öllu og Laxá báðum 

megin. 

Lögin eiga að tryggja vernd líffræðilegrar fjölbreytni á víðáttumiklu vatnasviði Mývatns og Laxár, ásamt 

verndun jarðmyndana og landslags með virkri náttúruvernd, einkum með tilliti til vísindalegra, 

félagslegra og fagurfræðilegra sjónarmiða. Á svæðinu skal gildir reglugerð nr. 665/2012 um verndun 

Mývatns og Laxár í Suður-Þingeyjarsýslu þar sem segir: Skólp á vatnasviðinu skal hreinsað með ítarlegri 

hreinsun en tveggja þrepa í samræmi við ákvæði 2. mgr. 7. gr. reglugerðar um fráveitur og skólp. 

2.3 Náttúruvá  

Náttúruvá í sveitarfélaginu tengist helst jarðskjálftavirkni og eldstöðvum en landrekssprungan liggur 

um sveitarfélagið og gosbeltið sem Mývatn liggur á markar flekamótin. Landrekssprungan liggur um 

Skútustaðahrepp. Umbrot á sprungunni valda landrisi, landsigi og jarðskjálftum. Umbrot eiga sér stað 

á nokkur hundruð ára fresti. Jarðskjálftar verða vart stærri en 4 á Richter kvarða. Ekki eru dæmi um 

verulegt tjón á byggingum vegna jarðskjálfta en tjón hefur hins vegar orðið af gliðnun sprungna. Í 

Mývatnseldum 1729 rann hraun frá eldstöðvum við Leirhnúk niður í byggð við Reykjahlíð þar sem nú 

heitir Eldhraun. Mikil eldvirkni og umbrot voru á svæðinu í Kröflueldum 1975-1984 með öflugum 

jarðskjálftum, jarðsigi, sprungum og hraunrennsli. Svæði undir náttúruvá hafa ekki verið kortlögð 

sérstaklega í sveitarfélaginu. Ekki er talin ástæða til að afmarka í aðalskipulagi hættusvæði í byggð 

vegna náttúruhamfara. Í aðalskipulaginu er ekki gert ráð fyrir nýrri byggð eða landnýtingu á þekktum 

hættusvæðum.  

3.1 Deiliskipulag  

Skipulagssvæðið tekur til lóðar Sandabrots. Á uppdrætti eru sýndir byggingarreitir og skulu byggingar 

vera innan þeirra. Fyrirhugað er að reisa allt að 10 gestahús til útleigu ferðamanna, með 2-6 gistirúmum 

hvert, þó aldrei fleiri en 40 gistirúm í heildina. Heimilt er að byggja einbýlishús til fastrar búsetu. 

Möguleg staðsetning húsa og vega er sýnd á uppdrætti til skýringa en ekki er um endanlega 

staðsetningu að ræða. Aðkoma að svæðinu er um veg sem liggur frá Grjótagjárvegi. Á uppdrætti er 

gerð grein fyrir hrauni sem er á svæðinu en því má ekki raska og skal taka tillit til þess við uppbyggingu 

á svæðinu. 

3.2 Byggingarheimildir 

Heildarbyggingarmagn innan lóðar er 850 m².  

B1 – Einbýlishús. Heimilt er að byggja íbúðarhús og bílskúr allt að 250 m2. Mænishæð allt að 6 m.  

B2 – Gestahús. Heimilt er að byggja 10 hús allt að 40 m2 hvert. Mænishæð allt að 5 m. 

Hús verða á einni hæð, mænisstefna er frjáls en leitast skal við að hafa innbyrðis samræmi innan lóðar. 

Efnisval bygginga skal vera vandað og skal gæta innbyrðis samræmis. Reynt skal að fella byggingar sem 

best að landi. Vanda skal til frágangs bygginga og bílastæða. 

3.3 Vegir og bílastæði 

Núverandi aðkoma að skipulagssvæðinu er frá Grjótagjárvegi nr. 860. Á uppdrætti er sýnd aðkoma að 

skipulagsvæðinu og að byggingarreitum og verða bílastæði innan byggingarreita.  

3 DEILISKIPULAGSSKILMÁLAR 

3.4 Veitur  

Fráveita 

Sameinast verður um fráveitu og er staðsetning hreinsivirkja sýnd á uppdrætti til leiðbeininga en 

endanleg staðsetning verður ákvörðuð á hönnunarstigi. Tryggja skal gott aðgengi að hreinsivirkjum til 

tæmingar. Gerð og staðsetning skal vera í samræmi við byggingarreglugerð og lög um hollustuhætti og 

mengunarvarnir. Um fráveitu gildir reglugerð um fráveitur og skólp nr. 798/1999, með síðari 

breytingum. Frárennsli af svæðinu verður skv. 24. gr. reglugerðar nr. 665/2012 um verndun Mývatns 

og Laxár í Suður-Þingeyjarsýslu þar sem segir: Skólp á vatnasviðinu skal hreinsað með ítarlegri hreinsun 

en tveggja þrepa í samræmi við ákvæði 2. mgr. 7. gr. reglugerðar um fráveitur og skólp. 

Neysluvatn og hitaveita 

Neysluvatn kemur frá vatnsveitu sveitarfélagsins og hitaveita mun tengjast kerfi Þingeyjarsveitar.  

Rafmagn 

Gert er ráð fyrir að hús tengist dreifikerfi RARIK og að lagnir fylgi vegum. 

3.5 Sorp 

Sorpflokkun og sorphirða fer eftir reglum sveitarfélagsins hverju sinni. 

 

4.1 Hönnun og uppdrættir 

Húsagerðir eru frjálsar að öðru leyti en því sem mæliblöð, hæðarblöð, skilmálar þessir, byggingar-

reglugerð og aðrar reglugerðir segja til um. Á aðaluppdráttum skal sýna skipulag lóðar í aðalatriðum og 

fyrirkomulag mannvirkja á lóðinni. 

4.2 Mæliblöð 

Mæliblöð sýna lóðamörk, stærð lóðar, byggingarreit, innkeyrslu inn á lóð og kvaðir ef einhverjar eru. 

4.3 Regnvatn 

Bent er á þann kost að veita vatni af húsþökum og hörðu yfirborði við hús beint niður í jarðveginn. 

Koma má fyrir malarpúða undir yfirborði sem getur tekið við yfirborðsvatni. Notast má við 

hefðbundnar þakvatnslagnir við að beina vatninu að malarpúðanum. 

4 ALMENNIR SKILMÁLAR 

4.4 Frágangur lóða og umgengni 

Öllu jarðraski skal haldið í lágmarki við uppbyggingu á svæðinu svo sem við byggingu húsa, gerð 

göngustíga og vega. Óheimilt er að raska hrauni á svæðinu.  

Þess skal gætt að spilla ekki eða raska landi að óþörfu. Landeigandi skal halda landi sem snyrtilegustu 

svo engin hætta stafi af búnaði eða munum innan þess né sé öðrum til ama.  

Leitast skal við að hafa lýsingu lágstemmda og ljósi beint niður til að lýsing þjóni sem best tilgangi sínum 

og til að draga úr ljósmengun.  

4.5 Brunavarnir 

Lóðin er innan starfsvæðis slökkviliðs Þingeyjarsveitar og skulu brunavarnir taka mið af brunavarnar-

áætlun og lögum um brunavarnir nr. 75/2000. Þar sem veitukerfi anna ekki nægu slökkvivatni skal 

tryggja aðgengi að því s.s. með safntanki, borholu og/eða góðu aðgengi slökkvibíla að yfirborðsvatni. 

Brunavarnir, s.s. stærð og staðsetning  tanks eða borholu, verða unnar í samráði við Eldvarnaeftirlit 

Þingeyjarsveitar og skal magn slökkvivatns, s.s. stærð tanks, miðast við brunaálag bygginga. 

Deiliskipulagið fellur undir lög um umhverfismat framkvæmda og áætlana nr. 111/2021. Meta skal  

líkleg áhrif af fyrirhuguðum framkvæmdum og starfsemi á aðliggjandi svæði og einstaka þætti áætlun-

arinnar sjálfrar, eftir því sem við á, skv. gr. 5.4. í skipulagsreglugerð nr. 90/2013. Matinu er ætlað að 

upplýsa um möguleg áhrif af stefnu skipulagsins og finna leiðir til að draga úr mögulegum neikvæðum 

umhverfisáhrifum. Umhverfisáhrif geta verið jákvæð, neikvæð, óveruleg/engin eða óviss. 

Við matið er horft til neðan greindra umhverfisþátta og leitast við að svara matsspurningum m.t.t. 

þeirra viðmiða sem talin eru upp í töflunni: 

 

TAFLA 1.  Umhverfisþættir, helstu matsspurningar og viðmið. 

 UMHVERFISÞÆTTIR MATSSPURNING  VIÐMIÐ  

Gróður og dýralíf Áhrif á gróður og dýralíf. 
Vistgerðarkortlagning Náttúrufræði-
stofnunar. 

Ásýnd og landslag  Áhrif á ásýnd og landslag.   Landsskipulagsstefna 2015-2026. 

Samfélag Íbúar og atvinnulíf. 
Stefna í aðalskipulagi. 
Landsskipulagsstefna 2015-2026. 

Verndarsvæði og minjar  Áhrif á náttúruminjar, fornminjar og verndarsvæði. 
Stefna í aðalskipulagi. 
Aðalskráning fornminja. 
61. gr. laga um náttúruvernd. 

Vatnasvið Mývatns og 
Laxár 

Áhrif á lífríki Mývatns og Laxár 
Reglugerð um verndun Mývatns og 
Laxár. 

 

Valkostir og samanburður 

Í umhverfismatsskýrslu eru bornir saman eftirfarandi valkostir: 

5 UMHVERFISMATSSKÝRSLA 

Breytt skipulag - Svæðið byggist upp sem verslunar- og þjónustusvæði með heimild fyrir fasta búsetu 

og gestahús fyrir ferðaþjónustu, í samræmi við deiliskipulag. 

Núll kostur - Svæðið verður áfram óbyggt. 

Ekki voru gerðir aðrir valkostir þar sem um land í einkaeigu er að ræða og eru áform landeiganda að 

nýta land sitt. 

Breytt skipulag 

Áhrif á gróður og dýralíf 

Áhrif á gróður á svæðinu eru óveruleg. Á svæðinu eru ekki vistgerðir sem hafa hátt eða mjög hátt 

verndargildi. Birki sést inn á milli í hrauninu. Svæðið er ekki mikilvægt bússvæði fyrir fugla.  

Áhrif á ásýnd og landslag 

Áhrif á ásýnd og landslag eru óveruleg. Svæðið er í jaðri frístundabyggðar þannig að ekki er verið að 

raska samfellu í óröskuðu landi. Ásýnd á svæðinu mun breytast með tilkomu bygginga  og aðkomuvega 

en mannvirki verða lágreist og því ekki áberandi í landslagi. Settir eru skilmálar um að mannvirki verði 

felld að landi og að óheimilt sé að raska hrauni á svæðinu. 

Áhrif á samfélag  

Áhrif á samfélag eru jákvæð þar sem uppbygging á svæðinu eykur líkur á fjölgun íbúa og starfa í 

sveitarfélaginu. 

Áhrif á verndarsvæði og minjar  

Áhrif á minjar eru óveruleg. Engar fornminjar eru skráðar á skipulagssvæðinu.  

Á svæðinu er sandorpið hraun og var á milli hraun óheftur foksandur fyrir ekki svo löngu síðan. 

Landeigendur stóðu fyrir uppgræðslu og bindingu jarðvegarins með því að keyra í það ónýtu heyi. Því 

er talið að hraunið hafi misst sín einkenni sem mynda verndargildi þess. Hins vegar eru á svæðinu 

óraskað hraun sem setur fallega ásýnd á svæðið og gerir það sérstakt. Inn á milli er landið í dokkum 

sem henta vel til uppbyggingar án þess að raska hrauninu. 

Áhrif á Vatnasvið Mývatns og Laxár 

Áhrif á vatnasvið Mývatns er óverulegt þar sem ítarlegar kröfur er um hreinsun frárennslis. Svæðið er  

innan vatnasviðs Mývatns en er alfarið utan verndarsvæðis Mývatns og Laxár. 

 

Núllkostur 

Áhrif af núll kosti eru óveruleg fyrir alla þætti. Svæðið verður áfram óbyggt og ásýnd þess sú sama og 

er í dag. 

5.1 Niðurstaða  

Svæðið telst ekki sem gott landbúnaðarland enda um að ræða sandorpið hraun sem nýtist hvorki til 

beitar né ræktunar. Svæðið er í jaðri frístundabyggðar þannig að ekki er verið að raska samfellu í 

óröskuðu landi. Talið er að föst búseta og uppbygging ferðaþjónustu á þessu svæði sé mjög hentug ef 

horft er á Mývatnssveit í heild. Raski á hrauni verður haldið í lágmarki og gert verður ráð fyrir góðum 

frágangi vega, mannvirkja og fráveitu. 

Sveitarstjórn lítur þannig á að skipulagið hafi á heildina litið óveruleg áhrif á umhverfisþætti og er 

hlynnt uppbyggingu svæðisins með þeim skilmálum sem settir eru fram í deiliskipulagi. 

Deiliskipulagstillaga verður kynnt og auglýst í samræmi við gr.  5.6 í skipulagsreglugerð nr. 90/2013. 

Sérstaklega verður óskað eftir umsögnum um deiliskipulagstillögu frá eftirtöldum aðilum: 

• Skipulagsstofnun  

• Minjastofnun Íslands 

• Heilbrigðiseftirlit Norðurlands eystra 

• Umhverfisstofnun 

• Vegagerðin 

• Veðurstofa Íslands 

• Náttúrufræðistofnun Íslands 

• Félag frístundahúsaeigenda í Birkilandi 

• Landeigendur Voga 3 

• Landeigendur Voga 2 

 

6.1 Skipulagsferlið 

Deiliskipulagstillaga verður auglýst og kynntar skv. 1. mgr. 40. og 41. gr. skipulagslaga nr. 123/2010. 

Eftirfarandi eru drög að skipulagsferlinu ásamt tímasetningum, birt með fyrirvara um breytingar:   

 

Skipulagslýsing kynnt í 
nóvember 2023.

Deiliskipulag auglýst 
snemma árs 2024.

Deiliskipulag tekur gildi  
vorið 2024.

6 SKIPULAGSFERLI 


